
 

 
Pressiteedüs 10. põimukuul 2023 
 
Pääle nakkas tiikund Umalõ Pidolõ ja vallalõ om kuurõ pidolõ kirjapandminõ 
 
 
20. põimukuul nakkas Võro liinast pääle tsihiotsmisõ- ja mängopäivi sari, miä juhatas tiid tulõva aasta 1. 

piimäkuul Põlvan Indsikurmun peetäväle Umalõ Pidolõ. Seo tiikund vii katsahe Vana-Võromaa kihlkunda ja 

ka Setomaalõ.  

Tsihiotsmisõ- ja mängopäävä’ „Lövvämi tii Umalõ Pidolõ!“ köütvä’ kuvvõnda Uma Pido mängo-teema kokko 
liikmisõ, mõtlõmisõ ja Vana-Võromaa kultuuriruumi tundmaopmisõga. Egä päävä alostusõs opitas selges üte 
Vana-Võromaa kihlkunna laulumäng, iistvõtja om Hainsoo Meelika. „Laulumänge sisse omma’ poimidu laul ja 
mäng, mille seen om huugu ja elolusti. Neide kaudu saami tutvas Vana-Võromaa katsa kihlkunna 
kultuuriperändüsega. Seo om tenokumardus inneskiidsile põlvkundõlõ mängukombidõ luumisõ ja hoitmisõ iist. 
Meil om võimalus seod perändüst edesi kanda’,“ ütles Hainsoo Meelika. 
 
Egä kõrd uutva’ tsihiotsmisõpäävä osaliidsi iin Tartu Ülikooli eetigakeskusõ kokko säetü ülesandõ’ väärtüisist. 
Ne’ omma’ peri mängost „Eesti rahva sada valikut“ ja neidega tahetas panda’ inemiisi lustilidsõlt mõtlõma ja 
umavaihõl arro pidämä. 
 
Sis saava’ tsihiotsmisõpäävä osalidsõ’ kaardi ja läävä’ orientiirümisraja pääle. Alostajilõ andas ka veidükese 
oppust, kuis matkatõn kaarti pruuki’. Võromaa tsihiotsmisrato vällämärkjä Silla Sixten kuts kõiki julgõlõ üten 
tegemä: „Ku sul om vähägi maiõavastaja geeni ja huvvi kodokotussõ vasta, sõs seo üritus om just sullõ!“   
 
Raja pääl tulõ kaardi perrä üles löüdä’ Võromaa kultuuriluuga köüdedü’ kotussõ’. Sääl saa paiga kotsilõ ka 
inämb teedüst. Tsihiotsmisõpäävä pikkus om umbõs neli tunni. Raja’ juuskva’ suurõmbidõn kihlkunnakeskuisin 
ja neide lähiksen.  
 
„Tsihiotsmisõ- ja mängopäivi kõrraldas Võro Selts VKKF üten Võro, Põlva ja Valga maakunna inemiisi ja 
asotuisiga. Osalinõ, kiä om tennü läbi säidse etappi, saa 1. juunil 2024 Põlva Indsikurmun tulõvalõ VI Umalõ 
Pidolõ priipiledi,“ ütles Uma Pido projektijuht Tigasõ Merike. 
 
Tsihiotsmisõpäivi kotsilõ saa inämb teedüst: https://umapido.ee/tsiht/ ja 
https://www.facebook.com/umapido5. Päävä’ omma’ üles loetu ka pressiteedüse lõpun. 
 
Samal aol, ku Uma Pido sõbra’ säädvä’ hinnäst liikudõn ja mängiden pido poolõ minemä, saava’ seodsamma 
lauldõn tetä’ koorilaulja’, selle et vallalõ om kuurõ pidolõ kirjapandminõ. Kirjapandmisõ kotsilõ saa 
lähkümbält lukõ’: https://umapido.ee/wp-content/uploads/2023/05/2023_1_v.pdf.  
 
Kuvvõnda Uma Pido teema om mäng, miä pakk rõõmu kuunolõmisõst ja ütenhingämisest. Kuun lustidõn ja 

hõisatõn hoiami võrokõisi perändüst. Tulkõ’ miika seod tiid käümä! 

Pressiteedüse edesiandja: Silma Sander, Uma Pido kommunikatsioonijuht, tel 5662 1285, e-post 
sander.silm@gmail.com 
 
Inämb teedüst: Tigasõ Merike, Uma Pido projektijuht, tel 5691 6280, e-post merike.tigas@wi.ee 

Uma Pido tsihiotsmisõ- ja mängopäävä’ 
 
20.08.2023 kell 11 saami kokko Võro liina keskplatsi pääl. 
9.09.2023 kell 11 saami kokko Vahtsõliina rahvamaja man Vahtsõliina kihlkunnan.  
21.10.2023 kell 11 saami kokko Lüllemäe põhikooli man Karula kihlkunnan.  
11.11.2023 kell 11 saami kokko Antsla kultuurikeskusõ man Urvastõ kihlkunnan.   
9.12.2023 kell 11 saami kokko Räpinä aianduskooli man Räpinä kihlkunnan.   
20.01.2024 kell 11 saami kokko Rõugõ rahvamaja man Rõugõ kihlkunnan.  
3.02.2024 kell 11 saami kokko Verska kultuurikeskusõ man Setomaal. 
16.03.2024 kell 11  saami kokko Kanepi gümnaasiumi man Kanepi kihlkunnan. 
13.04.2024 kell 11  saami kokko Harglõ maakultuurimaja man Harglõ kihlkunnan. 
18.05.2024 kell 11  saami kokko Põlva kultuurikeskusõ man Põlva kihlkunnan. 
 
 


